
Na velikoj smotri

MITAR DASIC, MIRKO STANIC

edmi januar 1943. osvanuo je tmuran i hladan. Ne samo viSi

nego i nizi vrhovi Grmeca bili su gotovo pravolinijski skriveni

donjom ivicom kao tijesto guste magle, iz koje je zracila oStra
studen. U nizinama, sasvim dolje, duboko ispod trenutno nevidljivih vr-
hova, takode je bila magla, sliéna onoj gore na vrhovima planine.

Nezamagljeni prostor izmedu ta dva maglena sloja bio je prekriven
bijelim snijeznim pokriva¢em, unakrsno iSaranim raznim prtinama, po
kojima su od samog svanuca, a narocito poslije devet ¢asova hrlile ¢i-
tave kolone partizana i civila u pravcu sela Srpske Jasenice, koje se na-
lazilo u srcu tadasSnje velike slobodne podgrmecke teritorije.

U drugoj koloni, jednom od prtina, marS§irali su borci 2. krajiSke
brigade, u ¢ijem sam se sastavu nalazio trenutno na duznosti ekonoma
pri Stabu brigade. Borci su, svi do jednog, bili orni i raspolozeni kao
nikad ranije. Nije ni bilo ¢udno Sto je tako. Naime, prije jutroSnjeg po-
kreta saopSteno nam je kud i zbog cega idemo. Nije Sala biti na sve-
¢anoj smotri jedne cijele partizanske divizije u haosu jednog necuveno
krvavog rata, i to ravno pred samim Vrhovnim komandantom - Titom.
I na samu pomisao da ¢e ga vidjeti, svakom borcu kao da su rasla ne-
salomiva krila. Radosno su se zagledali, radosno izmjenjivali misli, os-
jecajuci neku, dotad nepoznatu snagu. Za njih tada kao da nije bilo ni-
¢ega nesavladivog, nicega nerjeSivog. Nada u konaénu pobjedu kod svih
je jurila uzlaznom linijom.

Tek tada nam je bila sasvim jasna juCerasSnja naredba o izuzetnom
¢iScenju oruzja, te temeljnom dotjerivanju naSe prilicno pohabane od-
jece i obuce, kao i to zasSto smo baS danas morali svi biti uredno pod-
§iSani i obrijani i, koliko je to trenutno bilo mogucée, u svakom pogledu
pristojno dotjerani. Tad smo i sami pretpostavljali da ¢emo moc¢i poci
u susret nekom vanredno svecanom ¢inu, ali nam ni na kraj pameti nije
bilo da ¢e taj ¢in biti tako velicanstven i vazan.

Nismo znali kako ¢e sve te pojedinosti izgledati, ali su naSe misli
bile usmjerene na druga Tita, kojeg vjerovatno niko od nas nije nikad
ranije ¢ak ni na slici vidio. Pojedinosti u vezi s tim ponajvi§e su nas za-
okupljale dok smo se primicali cilju.

Kad smo stigli na odredeno mjesto iznenadili smo se koliko se tu
veé¢ naroda skupilo, a ¢itave kolone, sa svih strana, pristizale su i dalje.
Vojnopozadinski i civilni organi narodne vlasti, prema unaprijed dogo-
vorenom i utvrdenom planu, razmjesStali su pristigle vojne jedinice i ci-

vile na predvideni prostor, pa je, zahvaljujuéi tome, bila izbjegnuta guz-
va na zbornom mjestu. Zaprege sa tovarima odabrane hrane, uz koju
je ponegdje bilo i ¢itavih buradi rakije, bile su spusStene podalje i pod
nadzorom odredenih ljudi. Za sve prisutne na tom veliCanstvenom zbo-
ru opasnost od avijacije gotovo da i nije postojala, s obzirom na oblac¢-
no vrijeme sa niskim oblacima, koje kao da je bilo poruceno.

Gledao sam oko sebe radoznalo, razdragano. Citav prostor oko
mene pritisla je bila §arolika masa naroda, a iznad njihovih glava vijo-
rile su se visoko podignute, pretezno crvene zastave. Otkud li samo tom
narodu tolike zastave u ratnoj oskudici, pitao sam se u ¢udu. Izmedu
i ispod njih bjelasali su se transparenti sa raznim borbenim parolama.
Izmedu njih posebno se isticala velika »Svi na front - sve za front!« Pje-
valo se na sve strane. Pjevalo poletno, borbeno, gromoglasno. Prednja-
¢ila je omladina, i u pjesmi i u zatalasalom kozarackom kolu, kojem
kao da nije bilo kraja.

Dolazak druga Tita sa pratnjom vojska je do¢ekala u stroju, a civili
u dugom S$paliru oko ostavljenog prolaza. Tajac nastao pri pojavi nje-
govih kola na cesti prema Bosanskoj Krupi, prosto se prolomio kad je
naisao. Iz hiljade grla orio se odusevljeni pozdrav: »Zivio drug Tito!« Ra-
dostan i nasmijan, on je rukom otpozdravljao razdraganom narodu. I
onda kad je ve¢ bio proSao i uSao u §kolsku zgradu, narod je jo§ uvjek
aplaudirao, uzvikujuéi razne borbene parole.

Nije se dugo c¢ekalo na svecani ¢in smotre. Kad se pojavio drug
Tito sa svojom pratnjom sve je bilo u nekoj uzviSenoj svecanoj pozi.

Raport vrhovhom komandantu NOV i POJ drugu Titu podneo je
Josip Mazar So$a, komandant 4. kraji§ke divizije. Odmah poslije toga
Tito je izvr§io smotru postrojenih brigada. Pri tom su ga pratili: Ivan
Ribar - predsjednik AVNOJ-a, pop Vlado Zecevi¢ - ¢lan Vrhovnog S§ta-
ba, Puro Pucar - sekretar Oblasnog komiteta KPJ za Bosansku krajinu,
Kosta Nad - komandant 1. bosanskog korpusa i Slavko Rodi¢ i Ilija Do-
Sen, te komandant i politicki komesar 4. divizije Josip Mazar SoSa i Mi-
linko Kusié.

Komandanti brigada, kao i komandant artiljerijskog diviziona,
predali su raport Vrhovnom komandantu, obavjestiv§i ga o broju i na-
oruzanju boraca u jedinici kojom komanduju.

Kad je Tito izaSao na svecano okicenu tribinu, zajedno sa svojom
pratnjom, oduSevljeni narod i njegova vojska pozdravljali su ga borbe-
nim poklicima i pjesmom kakvu Podgrme¢ do tada nikada nije ¢&uo.
Kad se oduS$evljenje malo stiSalo, pozdravni govor je odrzao Osman Ka-
rabegovi¢, politicki komesar 1. bosanskog korpusa, "a potom je predao
rije¢ Titu, koji se obratio borcima i narodu toplo i drugarski, kao na-
rodni voda svojim odanim saborcima.

Veoma je te§ko opisati sve ono §ta je tada taj ponosni, taj junacki
podgrmecki narod na tom zboru osjec¢ao, §ta masStao o sebi i svojoj bu-
duénosti sluSajuéi ga i posmatrajuci toliku nasu naoruzanu vojsku oko
sebe. Ja sam trenutno bio ubijeden da ¢emo se osloboditi mnogo prije
nego §to sam ranije mislio. Sam sam sebi izgledao nekako mnogo vedi
i vazniji nakon Titovih rijeéi:

- Vi ste svojom borbom zadivili ¢itav svijet!...

Prema raspolozenju u masi, shvatio sam da nisam jedini koji se
tako osjecao. Eto, Sta za narod znaci prava rije¢ u pravo vrijeme, mislio
sam. Ona mu donosi i radost, a radost ga oduSevljava i preporoduje,
snazi i jaca za nove i neslucéene podvige i uspjehe.

Poslije govora druga Tita i dr Ivana Ribara, u ime AFZ-a Podgrme-
¢a, Danica Medan je pozdravila Vrhovnog komandanta, izrazavajuci
nadu da ¢e naSa narodnooslobodilacka borba i dalje biti uspjeSna pod
njegovim rukovodstvom. Na kraju je dodala:

- Druze Tito, zene Podgrmeca mole te da i dalje'uspjeSno vodi§
naSe momke u borbi do pobjede.

Na te slobodno iskazane rije¢i jedne seoske Zene uslijedio je snazan
aplauz c¢itavog zbora, da bi ona, kao izraz narodne ljubavi, predala po-
klone drugu Titu, izradene rukama podgrmeckih Zena: vezenu mus§ku
kos§ulju, dzemper, S§al, rukavice i ¢arape. Druge su Zene i njega i njegovu
pratnju okitile vezenim peSkirima. Istovremeno, djevojke i Zene kitile su
borce u stroju. To su bili nevideno lijepi prizori koji su izmamljivali
suze radosnice, koje niko nije ni poku$avao da sakrije, jer su bile odraz
sveopSte ganutosti naroda, koji je bar za tren zaboravio na rat i njegove
strahote.

Ponesen opStim raspoloZenjem, i sam Tito se uhvatio u razigrano
kozaracko kolo, na radost suigrac¢a i posmatraca. Nastala je potom iz-
vjesna jagma oko njega, jer svi su zeljeli da do njega budu. Dok se ig-
ralo, tu i tamo je ispaljivan i po koji hitac, kao odraz sveopSteg veselja.
A drug Tito je i dalje slobodno igrao, znajuéi da je medu narodom koji
ga iskreno voli, cijeni i poStuje.

NeSto kasnije, za vrijeme zajedni¢kog rucka, pride mi jedan vojnik
i rece:

- Druze Mitre, poslao me komesar Niko Jurin¢i¢ da ti saopStim da
mu se odmah javis.

Odmah krenem prema S§koli. Komesara sam zatekao na pragu, a on
mi je, poSto sam ga propisno pozdravio, rekao:

- Mitre, ima$§ li bijelog luka?

- Imam, druze komesare.

- Pozuri, donesi mi glavicu-dvije.

- Odmah, druze komesare - odgovorio sam mu zustro, odlazeci,
dok je on i dalje stajao na pragu, ocekujuc¢i moj povratak.

Vratio sam se brzo i predao mu dvije glavice. Kasnije sam saznao
da je luk potrazio drug Tito za vrijeme rucka, kojem su prisustvovali
i drugovi iz njegove pratnje, te vojni i partijski rukovodioci i predstav-
nici narodne vlasti i masovnih organizacija. Tito je i tada govorio, a
malo kasnije se i po tre¢i put oglasio sa tribine na koju su ga borci uz-
digli. Ponovo je odao puno priznanje borcima i narodu Bosanske kra-
jine, a na kraju je sve to podvukao nezaboravnim rije¢ima:

- Drugovi i drugarice, vi ste stub i temelj naSeg NOB-a u ovom sud-
bonosnom ¢asu... Drugovi KrajiSnici, budite ponosni $to se nalazite u
prvim redovima borbe za slobodu, kako u vojsci tako i u pozadini. ..

Na te njegove pohvalne rije¢i masa naroda, i nekoliko hiljada nji-
hovih boraca, tog ¢asa bila je i sre¢na i ponosna na sebe, svoju borbu
i svog vrhovnog komandanta.

Na tom, po mnogo ¢emu izuzetnom zboru narod je cio dan doziv-
ljavao samo lijepe i nezaboravne stvari. Vidio je druga Tita, koji mu je
odao javno priznanje, vidio i mnoge druge vojne i ostale rukovodioce,
licno se uvjerio u svoju i snagu svoje vojske i njenog oruzja, a topovi
su posebno bili u centru paznje. Oni su, posebno, u ofima naroda bili
odraz snage i mocéi. Mis§i¢ iz Dabra tom prilikom mi je ponosno rekao:

- Vidis§ li, Mitre, kakvi su ovi na$i topovi? Odavde ¢u, sa ovog mjes-
ta, tuéi ustaSe usred Sanskog Mosta. E, pa zar to nije divno?

- E, moj Jovo - kazem mu prijateljski - biée bezbroj prilika za nji-
hovo dejstvo i tvoju vjestinu u rukovanju njima. Cuo si danas i od dru-
ga Tita da nam do konac¢ne pobjede preostaje jo§ mnogo krvavih borbi.

- Pa naravno kaze mi on. - Ali, bice jo§ i novoosvojenih topova, pa
mozda ¢ak i tenkova, a Sto ¢e tek onda biti sa neprijateljem moze§ li
i zamisliti.

312



U velikom krajiSkom kolu s Titom

JOVICA  SKRBIC

ed kraj decembra 1942. godine 2. krajiSka brigada se nalazila

na Sirem podrucju Podgrmeca, u rejonu Sanskog Mosta i rud-

nika Ljubije, u neposrednom dodiru sa neprijateljem. Stitila je
slobodnu teritoriju od ustasko-njemackih i ¢etnickih snaga, a time, u S§i-
rem smislu, Vrhovni §tab, AVNOJ i druge naSe partizansko-narodne us-
tanove koje su se nalazile na prostoru Bihaca, Drvara i Bosanskog Pet-
rovca. Nasu 2. brigadu sacinjavali su pretezno omladinci, kao i druge
jedinice NOVJ. Po dolasku proleterskih jedinica i Vrhovnog Staba NOV
i POJ, 1942. godine, na tie Bosanske krajine, na Celu sa drugom Titom,
medu partizanskim borcima i narodom zavladala je velika zelja da vi-
dimo iz neposredne blizine svog Vrhovnog komandanta.

Mastali smo, razgovarali medusobno, predstavljali i zamisljali kako
izgleda, kako je obucen, kako je naoruzan, koliko je visok, koliko je sna-
zan, kakve ima o¢i i lice, kako nosi kapu-titovku i na koju je stranu
malo nakrivljena. Uporedivali smo ga sa narodnim junacima iz prica i
pjesama koje smo uspjeli do tada da procitamo i ¢ujemo.

Komandant naSe brigade bio je lijep i ¢utljivo ozbiljan Ratko Mar-
tinovi¢, a politicki komesar Niko JuriniCi¢, stari komunista i banjalucki
radnik, prekaljeni revolucionar u §trajkovima i borbama sa policijom i
nenarodnim rezimom. Zamjenik komandanta brigade bio je Purin Pred-
ojevi¢, visok i krupan delija, koji se ve¢ dobro proéuo po svom osvje-
doc¢enom junasStvu. Zamjenik politickog komesara brigade bio je Dra-
goslav Mutapovié, intelektualac sa Beogradskog univerziteta, predratni
¢lan KPJ - ¢ovjek iz Srbije, koji je doSao iz proleterskih jedinica.

Imali smo i politicki odjel brigade, koji su sacinjavali: Pero Radovié,
visoki i korpulentni sin crnogorskog krSa, predratni komunista, ¢ovjek
koji je bio veoma blizak svakom nasem borcu, koji nikada nije klonuo
i koji je u najtezim trenutcima znao zapjevati onu staru crnogorsku
pjesmu: »Suzama se boj ne bije, veé se vrela krvca lije«. Pero je bio ru-
kovodilac politickog odjela, a ¢lanovi Miro Dragi§i¢ i Radenko Brocié,
student iz Beograda, veoma drag drug mladima iz brigade. Taj na$§ po-
liticki odjel, zajedno sa S§tabom bio je duSa boraca 2. brigade.

Za njima nisu zaostajali §tabovi bataljona i politicki komesari i ko-
mandiri éeta i vodova, i desetari desetina. Neki od njih su: Ranko Sipka,
komandant 1. bataljona - ¢uveni juri§nik i junak sa Kozare i Balja; Mi-
lan Vrhovac, uditelj i komunista; Mile Vucenovié, radnik iz Prijedora;

talo, Poko Munjiza, Stojko Vujasin, Rade Basi¢, Vladimir Marié, Petar
Duji¢, Svetozar Vujmilovié, Savo Mili¢, Ilija Saniéanin, Milan Vukovié,
i mnogi drugi drugovi koji su veé drugu godinu vodili svoje jedinice u
okr§aje i postali prekaljeni ratnici. Svoju popularnost i po§tovanje bo-
raca stekli su kroz borbe i okrSaje.

NaSa mastanja o Vrhovnom komandantu i uporedivanja sa naSim
rukovodiocima iSla su dotle da su prelazila u prave male rasprave o
tome da li je kao Niko tako sugestivan, hrabar, brizan za svoje borce,
ponekad oStar, nemilosrdan prema neprijatelju, mastar o slobodi, o rad-
nicko-seljackoj republici bez ugnjetavanja. Da li je miran, blag i odm-
jeren kao Ratko, da li je studiozan, energi¢an uporan i precizan i ub-
jedljiv kao Mutapovié, da li je mlad kao Radenko, da li je junacina, na-
smijan i bezgrani¢éno hrabar kao DPurin, da li je lijep, uvjek nasmijan,
pokroviteljski raspolozen prema svojim borcima, u juriS§ima uvjek isp-
red njih kao Ranko Sipka, da li je kao Slavko Rodié¢, ili kao ¢uveni kra-
jiski komandant So$a, da li je kao na§ Hamdija Omanovié ili, mozda,
kao Ivica Maru§i¢ Ratko, ili kao Ciéa Romanijski? Ama, spominjali smo
sve CeSc¢e komandante i politicke komesare, sve dok neko ne recCe da
se ne prepiremo. Jer, svako je »navijao« za onoga koga je viSe poznavao
ili ne§to o njemu cuo.

Taj na$§ vrhovni komandant bio je i lijep, i mudar, i visok, i snazan,
pametan i obrazovan, dobar drug, dobro naoruzan, prikladno i lijepo
obucen, izvanredan organizator, izvanredan poznavalac svjetske situaci-
je i politike, poznavalac du§e naroda i boraca, poznavalac obicaja i ade-
ta. Sa osjecajem iznad svega, za stremljena ovoga naSeg sveukupnog na-
roda i radnicke klase.

Mi smo ¢uli za druga Tita ali ga nismo vidjeli, a bio nam je poznat,
drag i blizak; znali smo da je iz naSeg naroda i svi smo se slagali u tome
da je on na$§ najrodeniji, da je dio nas, i da smo mi njegovi borci. Mla-
dosti ne treba zamjeriti Sto masSta. Htjeli smo da oponaSamo svog vr-
hovnog komandanta, da kapu-titovku nosimo ili nakrivimo na istu stra-
nu kao i on, da njegove vrline prihvatimo koliko je to mogude, da one
budu i naSe.

U tom mastanju i uzavrloj zelji pocele su se zapazati neke neobic¢ne
stvari: pokreti omladine, masovnije i ceS§¢e uredivanje domova i dvoris-
ta, omladinke su uzurbano nesto vezle, plele dzempere, Salove i Carape.
Odbornici su ce§ée bili u pokretu i sve viSe zalazili u kuée kod doma-
¢ina i domadica. Sve je krajem decembra 1942. uzavrlo, nekud Zzurilo,
popravljale su se stare saonice, ili se pravile nove. U kuéi gdje smo sta-
novali domacdéin Momcilo Budar glasno je rekao da onoga dvogodiSnjeg
ovna »bu$unac« ne pustamo iz Stale na sjenik sa ovcama, a onog Sarenog
krmka, §to provaljuje tarabe, zaklademo i ponijeti na smotru.

Borci su ocekivali da nekud krenemo. Jedni su tvrdili da ¢e bri-
gada napasti Bosanski Novi, a bilo je i logike jer je Bihaé bio slobodan,
kao i mnogi drugi gradovi i varoSice. Drugi su govorili da pouzdano
znaju da idemo u Hrvatsku, i da ¢emo zajedno sa hrvatskim partizani-
ma napasti Zagreb, jer je on blizi nego Beograd, a dobro bi bilo i pre-
zimiti u nekom vedem gradu. Da ¢e se to govorkanje o pokretu brigade
obistiniti potvrdiSe ucestale smotre po vodovima i ¢etama: te dugme ti

je otpalo sa S§injela, te prljava ti kosSulja, pocijepane hlace, te na kun-
durama nema potkova, pa kakva ti je petokraka zvijezda, pa titovka iz-
guzvana, a oruzje da se i ne pita. Podmazuj, pa pregledaj, pa ponovo
Cisti i podmazuj. Sve je dovodeno u ispravnost kao pred kakvu veliku
akciju ili borbu.

U takvoj pripremi i razmi§ljanju dode i Nova 1943. godina. Snijeg
je bio veliki, drvecée se okitilo snijegom, grane do zemlje, svuda bjelina
dokle oko moze doseéi. Pukle prtine, zazimilo, a mi se spremamo. I
sam sam vjerovao da sve to nije uzalud i badava. Mozda éemo uz put
susresti i svog vrhovnog komnandanta. Po kuéama oko Sanice, JelaSi-
novaca, LuSci Palanke, Podvidace, Brdara, Dubovika i RujiSke, pa sve
do Mijske Glave, Budimili¢ i Majki¢ Japre, Hasana i Adrovaca, Rujiske,
Bosnjaka, Fajtovaca i Eminovaca i drugih podgrmeckih sela od Sane do
Une poceSe se klati ovnovi, jaganjci, krmci, telad, pa ¢ak i volovi, i za-
mirisaSe peCena mast i maslo na kojima se pekle pite i kolaci, kajgane,
zaklani orozi i kokoSi, te pekli veliki hlebovi, pogace i kukuruzovnice,
§to potvrdi da su nasa mastanja prerastala u stvarnost.

Dva tri dana pred dogadaj ucestase skojevski i partijski sastanci,
kao i zajednicki sastanci boraca i omladine iz naSe borbene pozadine.
Saznasmo konacno, da idemo na smotru 4. krajiSke divizije u Srpsku
Jasenicu. Tamo ¢e se naéi 2. krajiSka, 5. kozaracka, 6. krajiSka brigada
i dijelovi 8. brigade (koja je morala ostati na polozaju), i to na pravos-
lavni Bozié, 7. januara 1943. godine. Culo se da je 5. krajiska kozaracka
brigada sa SoSom posla sa Kozare, preko Sane i Velike Rujiske, da je
Hamdija formirao 8. kraji§ku brigadu od »ljutih« Cazinjana, iz Cazinske
krajine i okoline, i da je Milanc¢i¢ Miljevié sa dijelovima 6. krajiSke bri-
gade ve¢ na domaku Srpske Jasenice, i veé¢ ureduje mjesto gdje ce se
postrojavati divizija.

Jednog dana politicki komesar brigade Niko Juriné¢ié¢ i zamjenik ko-
mandanta Purin bili su ne$to raspolozeniji nego obi¢no. Zadovoljstvo
im se citalo sa lica. RekoS§e: »Jovice, Mitre, jesu li konji spremni da kre-
nemo? Sad c¢e$§ ti Jovice imati priliku da vidi§ druga Tita«. Obradovali
smo se neizmerno poslije tih rijeéi i konac¢nog saznanja da ¢emo vidjeti
Vrhovnog komandanta, jer to je rekao komesar Niko, pa nema vi§e na-
gadanja, niti sumnje u to kuda se ide. Mitar Dasié, pratilac Purina, od
mene nesto stariji i viéniji u svemu, reCe da se nece medu krajiSkim
komandantima postidjeti od opremljenosti konja i izgleda svojih prati-
laca.

Dos$ao je dugo ocekivani dan pokreta. Krenulo je sve zivo, i staro
i mlado, sa svojom vojskom na smotru pred Vrhovnog komandanta. Sa
Predojevic¢a glavice vidi se sav Podgrmec¢ - brigadne kolone boraca i na-
roda otegle su se u nedogled. Pjesma se cula na sve strane. Kolone om-
ladine bile su na jednoj strani, a na drugoj red saonica i konja sedlanika
- ko je §ta imao to je i upregao. Neko volove, neko konje, a ko nije imao
saonice upregao je kola. Kola i saonice bili su okiéeni. Vile su se zastave,
crvene i trobojke sa petokrakom zvijezdom - simbolom naSe revolucije,
a one crvene sa srpom i ¢ekiéem bile su posebno svecane. U dugackim
kolonama saonica i kola bilo je svakojakih dakonija, pecenih ovnova,
krmaka sa stavljenim jabukama u pecCene Cceljusti, buriéa, pita,

bardaka i balona bosanske S§ljivovice, sa obavezno nabijenim litrenjaci-
ma i poluokama u dzZepovima i torbama i Sarenicama domacina i do-
macdica.

Sve je to hrlilo ka Srpskim Jasenicama i radosno podvikivalo. Nade
se u borcéevoj ¢uturici i mucenice (rakije), zlu netrebalo. Na§ ¢ika Mar-
kan natukao Subaru do uSiju, sjedi na saonicama i izvlaéi pljosku rakije,
pa nam daje. Mi, kao, ne smijemo. Govorio nam: »Na der, djeco, ugrijte
se, zima je«. Prihvatimo, kriomice, da nas ne vidi neko od rukovodilaca.
Gutnemo malo, pa natrag u kolonu. NaSi rukovodioci se prave nevjesti,
kao ne vide, porucuju da se niko ne smije napiti.

Na domaku Srpske Jasenice slivaju se kolone vojske i naroda; pra-
vo Sarenilo, na ovecoj poljani ispred jasenicke Skole. Skola uredena, ok-
recena, ispred tribina sa zastavama i simbolima naSe revolucije. Kako
se pristize, tako se zauzima mjesto ispred tribine za postrojavanje. Po-
strojavaju se 2. krajiSka brigada, 5. kozaracka kraji§ka brigada, 6. kra-
jiSka brigada i Artiljerijski divizion.

Vidimo Kostu Nada, Osmana Karabegovi¢a, Josipa Mazara Sosu,
Slavka Rodi¢a, Hamdiju Omanovi¢a, Ranka Sipku, Niku Jurin¢i¢a, Rat-
ka Martinovicéa, Burina Predojevi¢a, Dimitriju Bajalicu, Milinka KusSica,
Svetozara Veinovica i mnoStvo drugih krajiSkih komandanata i politi¢-
kih komesara, rukovodilaca narodne vlasti. Partije, omladine i AFZ-a.
Na celu stroja, odmah ispred tribine, Stab 2. krajiSke brigade i zastavni
vod. Radujemo se, tu smo, u blizini, i dobro ¢emo mo¢i da vidimo dru-
ga Tita. Oc¢ekuje se da dode iz Bihaca. Uzbudenje raste iz ¢asa u cas.
Redovi u stroju se ne kvare, ali pogledi su upuéeni u Zeljenom pravcu.

Cujemo razdragane povike naroda i kome$anje. Neki koji su blize
cesti vicu da dolazi drug Tito. Vidimo ide jedan kamion cestom prema
§koli sa dobro naoruzanim partizanskim borcima, a zatim jedna crna li-
muzina, vjerovatno r»opel kapiten« ili »mercedes«, zarobljen od nepri-
jatelja. Odjednom se prolomi komanda druga SoS§e: »Divizija mirno, po-
zdrav na levo«, i visoka So$ina figura paradnim korakom prilazi limu-
zini iz koje izlazi ¢ovjek, lijepo obucen, u toplom suknenom odijelu, sa
opasacem na kojem se vidi veliki pusStolj, sa gajtanom oko vrata, sa ti-
tovkom na glavi, koju krasi crvena petokraka zvijezda sa srpom, i Ce-
kic¢em, srednjih godina, veoma lijep, sa izrazito karakternim licem i top-
lim plavim o&ima. Prosto nas je zasjenio. Cinilo nam se da je vi§i od
Sose i Purina, da je lijep kao Ranko Sipka... Jednostavno bili smo pre-
sreéni §to smo pogodili njegov lik, koji je slican liku njegovih boraca
i naroda. Radosni smo, srce igra - hoce da isko¢i iz grudi od silne ra-
dosti. Sosa predaje raport.

Poslije primljenog raporta drug Tito, u SoS§inoj pratnji obilazi stroj
divizije, od brigade do brigade, od bataljona do diviziona. Vraéa se na
tribinu i pozdravlja narod i partizansku vojsku sa: »Smrt faSizmu«. Pro-
lama se gromki odgovor iz hiljade grla boraca i naroda: »Sloboda na-
rodu«. Dugo se ¢éu eho otpozdrava naroda i divizije.

Poslije smotre, govora i pozdrava naroda i vojske drugu Titu nasta-
lo je narodno veselje. U ¢itavoj toj pripremi da §to bolje izgledamo, da
se ne obrukamo pred Vrhovnim komandantom, nisam ni primijetio, sve
dok se nije uhvatio u kozarac¢ko kolo, koje su poveli krajisSki junaci -
Lazo Marin, So$a, Niko Juriné¢ié¢, Ranko, Hamdija i Milanéié, a za njima

borci, narod i omladina, da je drug Tito u kolu. »Jest, zarkoga mi sunca,
i drug Tito ide u kolo«, veli moj drug Svetozar Vujmili¢. Onda se stvo-
rila jedna druga kolona da se uhvati u kolo pored druga Tita. Uspio
sam da se uhvatim do njega, ali me je neko odsjekao. Upravo sam pri-
mijetio jednog divnog vucjaka u njegovoj blizini. Kolo je bilo ogromno,
okretalo se okolo unaokolo. Bilo je to najvece kolo koje sam vidio u
toku revolucije. Njegov vuéjak je pogledao svoga gospodara. Kretao se
lijevo - desno, ali je uvijek nepogreSivo dolazio do druga Tita u jedna-
kim razmacima, bez obzira gdje se nalazi, i opet se udaljavao sve dok
se kolo nije zavr§ilo.

Mnogi od nas mladi¢a sa sela nismo znali niSta o vu¢jacima. Uz ko-
mad pite i mesa, sa ¢aSom rakije kod starog Majkica, na toj velikoj po-
ljani razvezli smo pri¢u kako vuéjak nije obic¢an pas, ve¢ nauéena Zivo-
tinja vjerna do posljednjega svome gospodaru. Dok smo razgovarali
vuéjak se naSao u blizini, a moj drug Svetozar rece da on zna i Sta mi
pricamo, pa promijenismo temu. Malo se popilo, a Ilija Partalo rece da
je ¢uo da na nas uskoro krece neki Nijemac, po imenu »Vajs«, ali da
mi mnogo ne brinemo oko toga jer je on dobar mitraljezac, on ¢e njega
veé srediti, jo§ dok mi budemo odmarali. »I§lo je na mene povise Sva-
ba, pa se nisu dobro proveli, a taj Nijemac je obican hvalidzija«, kaze.
Sta nam moze Nijemac »Vajs« i to jedan. Bilo je sigurno da smo poslije
smotre divizije postali jo§ jac¢i. Imali smo i upoznali takvog divnog Vr-
hovnog komandanta. Niko nam niSta viSe nije mogao.

Drug Tito je otiSao u pravcu Bihaca, toplo pozdravljen od svoje voj-
ske i naroda, a mi smo pohitali na svoje polozaje, sa ¢vrstom vjerom
u konaénu i brzu pobjedu nasSe vojske i naroda. Sa takvim vrhovnim
komandantom se sigurno pobjeduje. Sa takvim uvjerenjem smo usli u
okruzenje cetvrte neprijateljske ofanzive, nazvane »Vajs-1l«.

Sa nama iz ofanzive nije iziSao Ilija. Poginuo je u snijegom okova-
nom Grmecu S§titeéi prilaze bolnici u Luki¢ima. Nismo ni znali da je Ni-
jemac »Vajs« ofanziva u koju smo uleteli, i da je to bio njemacki plan
za uniStenje partizanskih snaga.

Sa Cetvrtim bataljonom na smotri
Cetvrte krajiske divizije
1 u Podgradcima

GAVRO  PANIC

ec¢i priliv mladih boraca sa slobodne teritorije i odrzani kur-

sevi predstavljao je preduslov za formiranje 4. bataljona u 2.

krajiskoj brigadi. Na dan formiranja 4. bataljona u njegovom
sastavu je bilo pedeset posto novih, a pedeset posto starih boraca, koji
su bili izdvojeni iz ostalih bataljona brigade. Tada sam iz 3. cete 1. ba-
taljona rasporeden u 4. bataljon za vodnika 1. voda 1. ¢ete. Nakon for-
miranja i organizacionog sredivanja, pristupilo se vojno-politickom pri-
premanju boraca za buduée borbe.

Za Novu 1943. na$§ bataljon se naSao u LuSci Palanci i njenoj oko-
lini. U to vrijeme pocinjale su i pripreme za smotru brigada 4. krajiSke
divizije u Jasenici, ali se sve odvijalo u tajnosti. Kada su se ¢ete okupile
u bataljonsku kolonu i pod zastavom krenule cestom u pravcu Jasenice,
sve borce je obuzela prijatna radost i raspolozenje, a zatim se zaorila
pjesma. Usput su nas odu$evljeno pozdravljale mase naroda iz podgr-
meckih sela, pa smo tako stigli u Jasenicu, gdje se vec¢ slilo mnogo par-
tizanske vojske i naroda iz podgrmeckih sela. Kada se pojavio drug
Tito, sa ostalim rukovodiocima naSe vojske, i kada je pocela smotra, za-
dovoljstvu i raspoloZenju nije bilo kraja, jer smo tada prvi put vidjeli
Tita i silnu naSu vojsku. Po izvrSenoj smotri i odrzanim govorima na-
stalo je narodno veselje, pa se i Tito naSao sa nama u kozarackom kolu.

Odmah poslije smotre, 8. januara, brigada je dobila naredenje da
krene u Kozaru i Potkozarje. Vijest o pokretu obradovala je borce iz
Potkozarja i one sa desne obale rijeke Sane, izmedu Prijedora i Bosan-
skog Novog, jer su se nadali da ¢e sresti nekog od poznanika i neSto
saznati o sudbini svojih najblizih. Kada sam saznao za naredbu o po-
kretu u Kozaru i Potkozarje, rekao sam borcima svog voda da je taj od-
lazak privremen i da ¢e biti ubuducée viSe odlazaka i povrataka izmedu
Grmeca i Kozare. Bilo je i boraca rodom iz Podgrmeca koji su zeljeli
da vide potkozarje i Kozaru, jer se mnogo pric¢alo o Kozari i kozarackoj
ofanzivi.

Novoformirani 4. bataljon vodio je prve teze borbe kod Martin-
brda, a zatim u Podgradcima, kod Bosanske GradiSke. Kada smo stigli
u Donje Podgradce, 2. i 3. ¢eta 3. bataljona upucene su da zatvore pra-
vac od Bosanske Gradiske, a 1. ¢eta je bila u rezervi bataljona, razmjes-
tena po kuéama u Donjim Podgradcima, zaseok Razljevi, da bi se borci
odmorili. Kada je neprijatelj saznao za dolazak naSih jedinica u podrué-
je Podgradaca, krenuo je u napad od Bosanske Gradiske i Topole, pa

je snazno napao dvije éete naseg bataljona. Cete su odbile prvi napad
i natjerale neprijatelja na povlacenje, uz osjetne gubitke. Nakon odbi-
jenog napada, neprijatelj se bolje organizovao. Obukli su maskirna bi-
jela odijela i neprimijetno podiSli naSim cetama. Neprijatelj je snaZno
napao i natjerao naSe Cete na brzo povlacenje uzviSenim terenom kroz
selo Trebovljane. Videcéi situaciju u kojoj se nalaze te dvije Cete, naSa
1. ¢eta, sa komandirom Mirkom Simicem, brzo je izaSla iz kuca, pa stre-
ljackim strojem krenula u protivnapad. Sudarila se sa neprijateljem kod
mosta na rijeci Jablanici, kota 112, kuda i zeljezni¢ka pruga Podgradci
- Bosanska GradiSka. Tu se razvila zestoka borba, pa je neprijatelj za-
ustavljen. Kada su ¢uli pucnjavu i Zestoku borbu, u pomo¢ su pristigli
i borci 2. bataljona.

Borba je vodena do noc¢i. Neprijatelj je odbijen uz osjetne gubitke,
ali ni naSe Cete nisu prosle bez gubitaka.

I u toj borbi na8i borci su ispoljili veliku hrabrost. Ali izgubili smo
dva hrabra borca: Du$ana Bilbiju, rodom iz MiSke Glave, desetara 1. de-
setine moga voda, i Enesa PaSalica, rodom iz Bosanske Krupe, pus§ko-
mitraljesca iz DuSanove desetine. DuSan je komandovao svojom dese-
tinom i kretao se malo pognut, a Enes je tukao neprijatelja puSkomit-
raljezom iz stojeceg stava. Kad sam to primijetio povikao sam na njih
da koriste zaklone i da se prebacuju naprijed, kao i ostali borci, ali je
veé¢ bilo kasno. Pokosio ih je rafal njemackog »Sarca«. Pali su na zemlju
bez jauka, bez rijec¢i. Rafal ih je zahvatio preko grudi u predjelu srca.

Poginuli borci 1. ¢ete sahranjeni su na seoskom groblju u Gornjim
Podgradcima.

Kuriri Cetvrtog bataljona

VOJISLAV  JAKOVLJEVIC ~ VOJO

sastavu 2. krajiSke brigade, od njenog formiranja, pa do kra-

ja rata, besprekorno je funkcionisala i kurirska sluzba, koja

je u teSkim ratnim uslovima predstavljala svojevrsno sred-

stvo veze i komunikacija izmedu komandi i §tabova jedinica. Bili su to

najceSce djecaci od 12 do 17 godina - sljedbenici BoSka Buha i kurira

Jovice. Takvih je bilo u svim partizanskim jedinicama, pa i u nasem 4.

bataljonu. Oni su danonoé¢no i u svim vremenskim uslovima povezivali

sve dijelove brigade i bataljona. Jedan od njih, od prvih dana kada je
bataljon formiran, bio je i Stevo Jaksié¢ Stevica.

Da bi izvr§ili postavljene zadatke, ¢inili su i ono §to je izgledalo ne-
moguce. Provlacili su se kroz kiSu kur§uma, kroz minska polja, izmedu
neprijateljskih polozaja i Cestih zasjeda neprijatelja. I tako mladi bili su
svjesni Sta znaci blagovremeno prenoSenje naredenja za ishod neke ak-
cije ili borbe. I neprijatelj je bio svijestan znacaja njihovih zadataka, pa
im je Cesto na njihovim stazama postavljao zamke nastojeé¢i da dode do
podataka koje oni prenose. Medutim, zahvaljujuéi snalazljivosti i hrab-
rosti ovih mladih boraca - kurira, neprijatelj nije uspjevao da se do-
mogne zeljenih podataka. To se narocito ispoljilo u borbi sa cetnicima
na terenima Manjace, srednje i isto¢ne Bosne.

Veéina kurira bili su skojevci, a mnogi i ¢lanovi KPJ, §to je veoma
mnogo uticalo na njihov odnos prema izvrSenju dobijenog zadatka.

Kuriri su na svojevrstan nacin bili poStovani od cjelokupnog borac-
kog i stareSinskog sastava bataljona, pa su se i oni ponosili time. Svaki
njihov dolazak u jedinicu znacio je da ée se uskoro neSto znacajno pod-
uzeti - akcija, borba ili pokret.

Poslije oslobodenja Tuzle u septembru 1943. godine doslo je do
smjene kurira u bataljonu koji su do tada veé presli tezak i trnovit bor-
beni put. Oni odlaze postepeno na rukovodece duznosti u jedinice, a na
njihova mjesta dolaze novopridos§li borci - mladiéi, koji ih uspjes$no za-
mjenjuju.

Na kraju zelio bih da spomenem samo one kurire kojih se sjecam
i da saops§tim njihov borbeni put do kraja rata. Stevo Vojvodié¢ preko-
mandovan je u 16. muslimansku brigadu i rat zavr§io na duznosti ko-
mandira cete. Sofilj DuSan upudéen je u novofmirane srbijanske jedinice

i rat je zavrSio na duZnosti komandanta bataljona. Milan Bruji¢ Ljudo
upucen je u 16. muslimansku brigadu i poginuo je kod Foce 1944. go-
dine. Tode Markovi¢ poginuo je kod Rogatice na duZnosti desetara.
Branko Babi¢ poginuo kod Bijeljine na duZnosti komandira voda. Stevo
JaksSi¢ Stevica zavrSio je rat na duznosti komandira ¢ete. Gojko Grandié
zavrSio rat na duzZnosti politickog komesara ¢ete i Mujo Lubi¢ Mujica
preziveo rat na duzZnosti komandira voda.

Bilo je i drugih kurira u 4. bataljonu, kojih ne mogu sada da se sje-
tim, pa im ovom prilikom dugujem duZno izvinjenje. Ovo moje sjecanje
vjerovatno ¢e upotpuniti drugi borci 4. bataljona svojim prilozima.

U stroju pred Vrhovnim komandantom

ILIJA  BUKARICA

vih dana januara 1943. nisu vodene borbe, ali smo uredivali

oruzje i odjecu i izvodili strojeve vjezbe. Medu borcima se pri-

¢alo u povjerenju da se neSto krupno sprema. Mislili smo na-
jprije da predstoji veliki pokret i zadaci brigade van Podgrmeca. Medu-
tim, pokret je uslijedio u Jasenicu, i naSli smo se postrojeni u iSc¢eki-
vanju da drug Tito izvr§i smotru 4. krajiSke divizije. Tu su bili velican-
stveni trenuci.

Postrojena divizija je impresivno djelovala. Sliéno osjec¢anje sam
imao i u stroju kada se formirala brigada. Sada je to bilo ne§to drugo.
Snazan osjeéaj moéi! Cinilo mi se da nam niko ni§ta ne moZe. Mislio
sam da ¢e se i drug Tito iznenaditi kada nas toliko vidi na okupu. Za-
mjenik komandanta 2. brigade Purin Predojevi¢ bio je mnogo angaZo-
van oko uredenja stroja brigade i uzimanja podataka, koje je dao ko-
mandantu divizije SoS8i Mazaru za raport Vrhovnom komandantu.

Masa naroda bila je nepregledna. O tome je Ko§ta Nad u knjizi
»Raport vrhovnom komandantu«, pored ostalog, napisao:

»Nikad do tada nisam vidio toliko slavlja. Cinilo mi se kao da je
doSao sav narod Podgrmeca. Neki su stigli ¢ak i iz kozarackih sela: i
zbog smotre svojih mladic¢a svrstanih u ¢etiri bataljona Pete kozaracke
i dva bataljona Druge krajiSke, ali i zbog mitinga, u nadi da ¢e vidjeti
samog Tita... Slika naroda je neopisiva. Sve Sto su djevojke i Zene krile
u svojim Skrinjama, sve lepo i Cisto, njihova svakodnevna ruha, njihove
najljepSe haljine, njihove jo§ nenoSene marame - sve su izvukle i stigle
u Jasenicu najsvecanijeg izgledac.

Bina pred nama izgledala je velicanstveno: dekoracija, parole, a
onda i velika Titova slika. Tito je stigao automobilom pred §kolu i uSao
u nju da se zagrije i obavijesti o smotri i velikom zboru. Tog trenutka
napetost je dostigla vrhunac. Poslije izvjesnog vremena Tito je krenuo
iz §kole prema nama. Cule su se komande »mirno« od So§e Mazara, ko-
mandanta divizije, preko komandanta brigade i bataljona, do komandi-
ra Ceta. Drug Tito, u pratnji Sose i Koste, prolazio je ispred stroja. Kad
li ¢e naiéi ispred nas, kakav li izgleda, da li ¢e vidjeti i mene??? Navirala
su pitanja i radoznalost. Tito je naiSao i za¢as proSao, a meni je ostalo
da razmiSljam kako sam ga vidio. U¢inilo mi se da je nekako drugaciji
od nas i od onih koji su ga pratili, ali za§to i kako nisam znao. Kasnije

sam na slikama pokuSao da nadem tu razliku, pa iako je njegov lik bio
izrazit znao sam da je takvom gledanju doprinijela veli¢ina njegove li¢-
nosti i neograni¢ena ljubav i povjerenje.

Poslije smotre nastalo je veselje naroda i vojske. Prohladno vrijeme
i ugazen snijeg bili su kao izmiS§ljeni za narodne igre i kozarac¢ko kolo.
Milan Gavrilovié je za to bio nenadmasan. Cule su se njegove pjesme
u kozarackom kolu i usna harmonika za igru. Bio je nenadma$an i u
diviziji, i na velikom zboru. Za ruéak smo imali sve ono Sto se moze
u podgrmeckoj kuéi naéi na bozi¢noj trpezi. Ali, to smo brzo obavili.

Tito je takode brzo rucao i doSao na zbor. Kozaracko kolo se za-
ljuljalo i buknulo u visestruke krivudave krugove. Cuo se njihov melo-
diéni glas. Bio sam uz njega. Tito se sa svojom pratnjom uhvatio u kolo
baS pored nas, s druge Milanove strane, a neki su se uhvatili izmedu
Milana i mene. Vidio sam da je neko odvojio Milana od Tita, tako da
je Milan, preko tog druga, drzao Tita za ruku, kako se i hvata u tom
kolu. Taj dozivljaj ne mogu vjerno opisati. Poslije zbora, Milan i ja smo
viSe puta prepricavali to osjecanje. Milan kaze da mu je najteze palo Sto
je mislio da se obrukao sa pjesmom, jer je izgubio glas i nije ga mogao
poznati, ni dobro c¢uti. Stalno je imao osjecaj da svojom rukom drzi
ruku Vrhovnog komandanta. Sve Sto sam do sada procitao o takvim
trenucima nije ni izdaleka docaralo ta osjecanja.

